Nafarroako Gobernuko Eskubide Sozialetako, Ekonomia Sozialeko eta Enpleguko kontseilariak, Alderdi Popularra talde parlamentarioari atxikitako foru parlamentari Maribel García Malo andreak idatziz erantzuteko aurkezturiko 11-24/PES-00322 galderari dagokionez, honako hau jakinarazten du: 
2023an zehar, prestazioa urte horretan ezarri baitzen, Nafarroak kudeaketa bere gain hartuta eta urteko berrikusketa ezin zenez egin, 9 itzulketa-espediente abiarazi ziren, jasotzaile-baldintzak urratzearen ondoriozkoak.
2024ko urtarrilean 2023ko prestazioaren berrikuspena egin zen, halako moldez non 5593 espediente berrikusi baitziren. Berrikuspen-prozedura horren ondorioz, itzulketa-prozedura bat abiaraziko da berrikuspenaren ondorioz prestazioan baja eman zitzaien espedienteentzat (275), baldin zor hori berdintzeko moduko beste espediente batzuekin (errenta bermatua) ez badatoz bat. Itzulketa eginen da kasuko ordainketa-gutunaren bitartez; edo, berrikuspenak prestazioaren baja ekarri eta Departamentuaren prestazioren bat batera suertatzen den kasuetan, Bizitzeko Gutxieneko Errentan sorturiko zorra beste prestazio horren (Errenta Bermatua) espedientera igorri da, horrekin konpentsatzeko.
2023ko berrikuspenak Bizitzeko Gutxieneko Errentaren zenbatekoa jaitsarazi duen espedienteetan (1239), halatan kopuruak itzultzera hartaratuta, itzuli beharreko kopuru hori konpentsatu egin da Bizitzeko Gutxieneko Errentaren aurrerantzeko hileroko ordainketetan, Bizitzeko Gutxieneko Errentari buruzko araudian (edo, halakorik ezean, Gizarte Segurantzako zor-itzulketari buruzko araudian) ezarritako prozeduraren eta portzentajeen arabera. Talde horren barrenean, eta Bizitzeko Gutxieneko Errentari buruzko araudiari jarraikiz, zorra harako bizikidetza-unitateei barkatu zaie zeinetan, adingabeak egonda, zorraren zenbatekoa txikiagoa baitzen hileko pentsio kotizaziogabearen % 65 baino.
Hori jakinarazten dut, Nafarroako Parlamentuko Erregelamenduaren 215. artikuluan xedatutakoa betez.

